
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১০]
কুরু পাণ্ডব
১৮৫


স্বীয় সহােদর পাণ্ডবগণের সহিত মিলিত হইলেই এই বৈরভাব পর্য্যবসিত হয়, অতএব আমার প্রাণদানেই এ যুদ্ধের অবসান হোক।

 কর্ণ কহিলেন —হে পিতামহ! আপনি যাহা কহিলেন, তাহাতে কিছুমাত্র সন্দেহ নাই। আমি যথার্থ ই কুন্তী-পুত্র। কিন্তু কুন্তী সে সময়ে আমাকে পরিত্যাগ করিলেন, সূত অধিরথ তখন আমাকে স্নেহভরে প্রতিপালন করিলেন, পরে দুর্য্যোধনের কৃপায় আমি পরিবর্দ্ধিত হইয়াছি। আমাকে আশ্রয় করিয়াই এই দুর্নিবার বৈরভাব উৎপন্ন হইয়াছে; অতএব আপনি অনুমতি করুন, আমি ধনঞ্জয়ের সহিত যুদ্ধ করি। ক্ষত্রিয়ের ব্যাধিদ্বারা মরণ কখনই বিধেয় নহে; অতএব দুর্জ্জয় পাণ্ডবদের সহিত যুদ্ধ করিতে আমি কৃতনিশ্চয় হইয়াছি।

 তখন ভীষ্ম কহিলেন—

 হে কর্ণ! যদি নিতান্তই এ সুদারুণ বৈর পরিহার করিতে না পার, তবে আমি অনুজ্ঞা করিতেছি তুমি স্বর্গকাম হইয়া ও অহঙ্কার পরিত্যাগপূর্ব্বক যুদ্ধ কর। আমি প্রথমাবধি এ যুদ্ধ নিবারণের বহুবিধ চেষ্টা করিলাম, কিন্তু কিছুতেই কৃতকার্য্য হইতে পারিলাম না।

 ভীষ্ম এইরূপ কহিলে কর্ণ তাঁহাকে অভিবাদন করিয়া দুর্য্যোধনের নিকট গমন করিলেন।

		 এই পাতা শেষ সম্পাদিত হয়েছে ১৪:০৫টার সময়, ১৯ জুন ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

